
શ્રીગઙ્ગાપ્રમાણિકાસ્તુતિઃ

ૐ
શ્રીરામજયમ્ ।

ૐસદ્ગુરુશ્રીત્યાગરાજસ્વામિને નમો નમઃ ।
ૐ મોક્ષોપાયાય વિદ્મહે । માઙ્ગલ્યાયૈ  ચ ધીમહિ ।
તન્નો ગઙ્ગા  પ્રચોદયાત્॥
હિમાલયસ્ય પુત્રિકા હિમાહિમાસરાપ્લવા ।
હિમાતિશુભ્રસારકા હિમાપગા સુગઙ્ગિકા ॥ ૧॥
હિમાલયસ્થદૈવિકા પ્રમાણિતાતિપૂતકા ।
હિમપ્રપાતકાવ્યઝા સુકાવ્યઝાપ્રસાદિકા॥ ૨॥
રમાપપાદરાસકા ઉમાપશેખરોદકા ।
રમારમારમાપ્લવા ઉમારમાભિરામકા॥ ૩॥
સનાદસારસારગા નિનાદસુસ્વરાશુગા ।
સુનાદસાર્ચિતાભગા   નનાદગાસ્વરાપગા॥ ૪॥
સરીગમાપધાનિસાસ્વરાર્ચનાતિમોદિતા ।
ગગામમાધનીસરી સ્વરાસરા સુરાપગા॥ ૫॥
સ્વરાક્ષરા ક્ષરાક્ષરા ક્ષરાક્ષરા સુવાક્ક્ષરા ।
સુભાક્ષરા શુભાક્ષરા સુકાક્ષરા સુખાક્ષરા॥ ૬॥
સુરાગરાગરાગગા સદાશિવાશિરોદકા ।
સુધાપ્લવાતિમોદકા સુરાપ્લવા શુભોદકા॥ ૭॥
ભવાભવા ભવપ્રિયા વરપ્રદાભગાપગા ।
સદામુદાકરામ્બિકા સદાર્ચિતા   પરામ્બિકા॥ ૮॥
સરાગગીતમાતૃકા સુરાગપુષ્પમાલિકા ।

વરાગરક્તિલાસ્યકા વિરાગમુક્તિદાયિકા॥ ૯॥
કુકર્મદારિણીશ્વરી વિમુક્તિદાયિની જની ।
સુવાસિનીસુપૂજિતા સુકૌશલા સુમઙ્ગલા ॥ ૧૦॥
ગુરુપ્રસાદકીર્તિતા   ગુરુપ્રમોદગીતિકા ।
ગુરુપ્રચોદનાર્ચિતા   ગુરુસ્વયંકૃતાર્ચના॥ ૧૧॥
સુમઙ્ગલં  સુગઙ્ગિકે  પ્રમાણિકાસ્તુતિસ્ફુરે ।
સુરાગતાલલાસ્યકે સુવાણિ તે સુમઙ્ગલમ્ ॥ ૧૨॥
ઇતિ સદ્ગુરુશ્રીત્યાગરાજસ્વામિનઃ શિષ્યયા ભક્તયા પુષ્પયા કૃતા
શ્રીગઙ્ગાપ્રમાણિકાસ્તુતિઃ  ગુરૌ સમર્પિતા   ।
ૐશુભમસ્તુ ।

